Հ Ի Մ Ն Ա Վ Ո Ր ՈՒ Մ
«Հայաստանի Հանրապետության կառավարության 2018 թվականի հունիսի 18-ի  N 706-Ն որոշման մեջ փոփոխություն կատարելու մասին» Կառավարության որոշման նախագծի

1. Ընթացիկ իրավիճակը և իրավական ակտի ընդունման անհրաժեշտությունը
	2025 դեկտեմբերի 4-ին ՀՀ կառավարությունն ընդունել է «Հայաստանի Հանրապետության պետական բյուջեում վերաբաշխումների և Հայաստանի Հանրապետության կառավարության պահուստային ֆոնդից հատկացումների իրականացման կարգը հաստատելու մասին» N 1761-Ն որոշումը (այսուհետ՝ Որոշում):
	Հաշվի առնելով, որ ՀՀ պետական բյուջեում վերաբաշխումների և պահուստային ֆոնդից հատկացումների նպատակն է կառավարել և ֆինանսավորել բյուջեի կատարման ընթացքում առաջ եկող հրատապ և չնախատեսված, ինչպես նաև տվյալ տարվա բյուջեում նախատեսված բյուջետային ծրագրերի և միջոցառումների գծով լրացուցիչ ծախսային կարիքները, և օրենքներով ՀՀ կառավարությանը վերապահված լիազորությունների շրջանակներում բյուջեում իրականացնել վերանայումներ՝ ապահովելով բյուջետային ծախսերի արդյունավետությունը և հարկաբյուջետային կայունությունը, նպատակահարմար է դիտվել, որ վերաբաշխումների և ՀՀ կառավարության պահուստային ֆոնդից հատկացումնրի վերաբերյալ ՀՀ կառավարության որոշման նախագծերը կազմվեն և ներկայացվեն Բյուջետային գլխավոր կարգադրիչների կողմից: Որոշմամբ հաստատվել է նոր կարգ, համաձայն որի, ի թիվս այլ կարգավորումների, վերաբաշխումների և ՀՀ կառավարության պահուստային ֆոնդից հատկացումների վերաբերյալ ՀՀ կառավարության որոշման նախագծերը ներկայացնում են բյուջետային գլխավոր կարգադրիչները (այդ թվում նաև ՀՀ ֆինանսների նախարարությունը)՝ սահմանելով այդ նախագծերի ներկայացման միասնական պահանջներ  և կառուցակարգեր: 
[bookmark: _GoBack]Նոր կարգն ուժի մեջ է մտնում 2026 թվականի հունվարի 1-ից և դրա ամբողջական կիրառությունն ապահովելու նպատակով անհրաժեշտություն է առաջացել փոփոխություն կատարել Հայաստանի Հանրապետության կառավարության 2018 թվականի հունիսի 18-ի  «Բյուջեների կատարման կարգը հաստատելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» N 706-Ն որոշման մեջ՝ ուժը կորցրած ճանաչելով ՀՀ պետական բյուջեից և ՀՀ կառավարության պահուստային ֆոնդից հատկացման վերաբերյալ որոշումները ՀՀ ֆինանսների նախարարության կողմից ներկայացնելու մասին դրույթը:

	 2. Առաջարկվող կարգավորման բնույթը
Նախագծով նախատեսվում է ուժը կորցրած ճանաչել ՀՀ կառավարության 2018 թվականի հունիսի 18-ի  N 706-Ն որոշմամբ հաստատված հավելվածի 65-րդ կետը, համաձայն որի՝ տվյալ տարվա Հայաստանի Հանրապետության պետական բյուջեով նախատեսված` Հայաստանի Հանրապետության կառավարության պահուստային ֆոնդից հատկացումների, ինչպես նաև Հայաստանի Հանրապետության պետական բյուջեում վերաբաշխումների (Հայաստանի Հանրապետության կառավարությանն օրենքով տրված իրավասության շրջանակներում) վերաբերյալ Հայաստանի Հանրապետության կառավարության որոշումներն ընդունվում են Հայաստանի Հանրապետություն ֆինանսների նախարարության ներկայացմամբ:

3. Ակնկալվող արդյունքը
Նախագծի ընդունմամբ ակնկալվում է ապահովել Որոշմամբ հաստատված կարգի  լիարժեք կիրառումը ՀՀ պետական բյուջեում վերաբաշխումների և ՀՀ կառավարության պահուստային ֆոնդից հատկացումների գործընթացներում:

4. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է  ՀՀ ֆինանսների նախարարության կողմից:

5. Նախագծի ընդունման կապակցությամբ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախuերի և եկամուտների ավելացում կամ նվազեցում չի նախատեսվում:

6.Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Ներկայացված նախագիծը բխում է Կառավարության 2021-2026 թվականների գործունեության ծրագրի կատարումն ապահովող միջոցառումների ցանկի Հավելված 1-ի ՀՀ ֆինանսների նախարարության համակարգման «Ինստիտուցիոնալ զարգացում» բաժնի 6.4 կետից՝ ՀՀ կառավարությունը ապահովելու է գործադիր իշխանության մարմինների գործառույթների միասնական և օպտիմալ կառուցակարգեր:

